
Ing Matsin at Ing Pau

a nyang mumunang panaun. Ating mikaluguran—
ila ri matsin ampo i Pau. Pane lang miyayabe king 
pamangan.

Misan a aldo, menakit lang pun na ning sagin a 
gato-gato king sapa. Agad yang kinawe ing Pau ba neng 
kwanan ing pun na ning sagin. Sinaka ne ini king bebe. 
Pinutut de libutad kaybat pipitna re. 

“Kanaku ya ing babo dake 
a makibulung,” sabi ning Matsin. 
King isip na, mas malagwa yang 
mamunga iti uling atin neng bulung. 
Mebisa ne man i Pau.

Tenam neng Matsin ing babo 
dake ning pun. Tenam niya naman 
ning Pau ing dake ning pun a maki uyat. 
Ing pun ning Matsin melanat ya at mete. Ing 
pun ning Pau melabung ya at e meglambat, 
memunga yang marakal a sagin.

Misan a aldo, uling e ne aukyatang 
Pau ing pun ning sagin, pekisabyan ne ing 
Matsin ba nongagtalan deng malulut a sagin. 

Misanmetung lang mipitna kareng pupul.

Minukyat ne pin i Matsin king pun. Oneng pengan 
no reng bunga kabang atsu ya pa king babo. Ala yang 
tinagan para kang Pau. 

Mimwa ya i Pau. Kinangwa yang marakal a suksuk at 
saka no selaksak king katawan ning pun. Kaybat, malagwa 
yang meko. Mengasugat-sugat ya katawan ing Matsin 
kabang kukuldas ya king pun. Aisip nang gumanti kang Pau.

Malambat neng penintun Matsin ing sasalikut a Pau. 
Anggang king ikit ne ini king lele dareng tanamang lara. 

Sunggaban na ne sana ning Matsin ing Pau 
oneng sinabi na niti, “Tuknang ka pa! Babanten ko reng 
mangayumung prutas ning mal a Ari.”

 “Dinan mu na ku karen!” anang Matsin. 

“Sige, dinan daka” pekibat ning Pau. “Oneng 
mangaku kang ali mu la pamu kakanan anggang ali ku pa 
mekadayu. Pota akit na ka ning Ari, at miparusan ku pa.”

Mebisa ya i Matsin. Inyang mekadayu ne i Pau, agad 
nong pengan ding lara. Mengalbag ya pambuk king 
sobrang paras.

Penintunan neng Matsin ing Pau. Anggang king Ikit 

ne iti king lele ning busbus a pitutuknángan ning maragul 
a bítin. Panasakitan na ne sanang Matsin i Pau anyang 
sabyan nang, “Kálugúrang Matsin, bisa kang metung a 
mawagang sinturun kalupa na ning king mal a Ari?

“Uwa naman, bisa ku! Nukarin ya!” pekibat nang 
Matsing.

Mekibat ya ing Pau. “ Palual ku ne kanyan, panayan me!” 

Agad neng dikma ning Matsin ing bitin. Pinaluput 
ya iti king kayang katawan. Paritak-ditak neng sekal niti a 
ligsu na nang kemate. Oneng mekabulus ya rin. Lalu yang 
mimwa i Matsin kang Pau.

Sinalikut ya i Pau king kilub na ning bikan. Mapagal 
neng mapagal i Matsin king pamanintun kang Pau. Aisip 
nang lukluk king bikan bang makapagpaynawa. Inaus ne 
ing Pau, “Pau nukarin ka?”

I Pau mekibat yang malalam a bosis ,“Atsu ku keni!”

 Linawe ya i Matsing king mabilug a lugal dapot 
ala yang ikit. Inaus neng pasibayu ing Pau, at pasibayu 
mekibat ya iti. Bala nang Matsin menibat ya ing bosis king 
kayang atyan.

Ali ya mekapamigil i Matsin. Kinangwa yang dutung. 
Anyang matba neng palupalwan ing kayang atyan, 

menakit yang tela-iki ning Pau a pakasipit king bikan.

Agad neng tinas ing bikan at ikit ne i Pau a manimawas. 
Mabilis yang memulayi ing Pau, angga king miras ya king 
silû a iya mismu ing ginawa ba ya sa’ng makaganti kang 
Matsin. King ena amalayan, menakbag ya king silû—
metungyang kulkul a ating mangatilus a dutung. Mayap 
namu , mekatalan ya king baging. 

“Sopan muku kálugúrang Matsin. Patawaran mu ku 
kareng kakung penyapat,” pamagmakalunus ning Pau.

E ne megadwang isip i Matsin. Agad neng sinopan ing 
kayang kálugúrang Pau. Minyad lang tawad king metung at 
metung. Manibat kanita, masaya lang miyabeng pasibayu 
bilang matalik a mikaluguran.

